MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 33

L-Erbgħa, 5 ta’ Diċembru, 2018.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fit-2:50 p.m.

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Robert Abela, l-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi); l-Onor. Alex Muscat; l-Onor. Chris Said; l-Onor. Robert Cutajar (sostitut); u l-Onor. Hermann Schiavone (sostitut), kienu preżenti.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru. 32 li saret fit-28 ta’ Novembru 2018, ġew konfermati. 

DISKUSSJONI DWAR IR-RAPPORT TAL-AWDITUR ĠENERALI INTITOLAT “AN INVESTIGATION OF PROPERTY TRANSFERS BETWEEN 2006 AND 2013: THE EXPROPRIATION OF THE PROPERTY AT FEKRUNA BAY, ST PAUL’S BAY” (Kont.)

Il-Kumitat irriżuma d-diskussjoni mit-28 ta’ Novembru 2018.

Il-President fakkar li fl-aħħar seduta kien ġie deċiż li għas-seduta tal-lum kellu jiġi msejjaħ sabiex jixhed l-Onor. Jason Azzopardi, però l-ġurnata ta’ qabel il-Kumitat ġie nfurmat li n-naħa tal-Gvern xtaqet terġa’ tagħmel xi mistoqsijiet oħra lis-Sur Raymond Vella qabel tgħaddi għall-Onor. Jason Azzopardi.  Il-Kumitat bagħat immedjatament għas-Sur Vella, però huwa, tramite l-avukat tiegħu, informa lill-Kumitat li kien jinsab indispost u allura ma setax jitla’ jixhed. 

Għaldaqstant, minħabba li ma kienx hemm żmien biex jissejjaħ xhud ieħor, ma kienx hemm xhieda x’jinstemgħu, u l-President aġġorna l-Kumitat għas-16 ta’ Jannar 2019 fis-2:30 p.m. fejn kien mistenni jixhed l-Onor. Jason Azzopardi. 

